Nafarroako Parlamentuko Mahaiak, 2017ko maiatzaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Asunción Fernández de Garayalde Lazkano Sala andreak aurkeztutako galdera, 110/1986 Foru Dekretuaren aldaketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko maiatzaren 15ean

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa talde parlamentarioari atxikitako foru parlamentari Asun Fernández de Garaialde y Lazkano andreak, Legebiltzarreko Erregelamenduan ezarritakoaren babesean, honako galdera hau aurkezten du, Osoko Bilkuran ahoz erantzuteko:

110/1986 Foru Dekretua aldatzea programa-akordioan jasota dago. EH Bilduren ustez, foru dekretua elkarte- nahiz lurralde-errealitate berrira egoki beharra dago, halako moduan non bide emanen baitzaio mota eta bolumen orotako elkartegintzari, egungo mugak gaindituz eta, are, lurralde errealitatearen araberakoagoa izateko.

Gure ustez, elkarteetan bildutako nahiz bildu gabeko gaztediaren ordezkaritza-organo bat behar dugu, elkarte guztiak eta antolamendu-molde guztiak aitortuko dituena, Nafarroa oso aberatsa baita elkarteak egiteko moduan ere.

Horregatik, jakinda dekretu hori aldatzeko urratsak egiten ari direla, honako hau jakin nahi dut:

– Zertan da dekretu hori aldatzeko prozesua?

– Elkarteetan bildutako nahiz bildu gabeko gazteen parte-hartzea ahalbidetuko al da?

– Nola gauzatuko da parte-hartze hori? Izan ere, guretzat oso garrantzitsua da teknikarien iritzia ezagutzea, bai eta udaletan lan hori nola gauzatuko den jakitea ere.

Iruñean, 2017ko maiatzaren 11n

Foru parlamentaria: Asun Fernández de Garaialde

